
 

Priyè tout pèp la 

  
11. Litiji paròl la fini avèk priyè pou tout pèp la, ki fèt konsa: diak la, si-l 

prézan, oubyin si-l absan minis layik la, antan-l kanpé bò anbon-an, di invita-

sion-an, ki bay sans intansion-an.  Apré sa tout moun priyé an silans pandan yon 

ti éspas tan, épi apré sa prèt la, antan-l kanpé bò fotèy la, oubyin, dapré sikons-

tans, bò lotèl la, min-l louvri, li di priyè-a. 

 Fidèl yo, pandan tout tan priyè yo yo kapab rété oubyin ajénou oubyin 

kanpé. 

12. Anvan priyè pè-a yo kapab sèvi, dapré tradision-an, avèk invitasion diak la 

An nou mété nou ajénou  -  An nou lévé  avèk jénufléksion tout moun pou yon 

priyè an silans. 

 

 Sèlman Konférans Évèk yo kapab prévoua dòt invitasion pou introdui priyè 

pè-a. 

13. Si gin bézouin ki grav pou pèp la, Évèk diosèz la kapab pèmèt oubyin 

désidé pou yo ajouté yon intansion spésial. 



I. Pou Égliz la ki sin-an 

 

 Yo di priyè-a nan ton sinp oubyin, si yo sèvi avèk invitasion An nou mété 

nou ajénou  -  An nou lévé, nan ton solanèl. 

 

An nou priyé, nou minm nou rinmin anpil la, pou Égliz Bondié-a ki sin-an,  

pou Bondié ak Granmèt nou-an aksépté 

ba-l lapè, rasanblé-l, épi véyé sou li 

sou tout fas tè-a,  

pou-l ba nou répo ak vi trankil,  

pou nou fè louanj Bondié Papa-a ki gin tout pouvoua-a. 

Priyè an silans. Apré sa pè-a: 

Bondié, ki gin tout pouvoua, ki égzisté tout tan,  

ki té révélé gloua-ou bay tout nasion nan Kris la, 

konsèvé travay mizérikòd ou-a, 

pou Égliz ou-a, ki gayé sou tout tè-a  

toujou ap sèvi non-ou témouin avèk yon lafoua ki byin solid.  

Pa pouvoua Jézu-Kri Granmèt nou. 

   Amèn. 

 



II. Pou Pap la 

 

An nou priyé tou pou Nòt-sin-Pèr le Pap (N...),  

pou Bondié ak Granmèt nou-an  

ki té chouazi-l nan ran évèk yo  

konsèvé-l an santé épi san danjé pou Égliz li-a ki sin-an,  

pou-l dirijé pèp Bondié-a ki sin-an. 

Priyè an silans; apré sa pè-a: 

Bondié, ki gin tout pouvoua, ki égzisté tout tan,  

ou minm tout bagay répozé sou diréksion-ou nan, 

voyé jé ak bon kè sou priyè nou yo, 

épi Gran Chèf la ou chouazi pou nou-an, konsèvé-l pou jan ou bon, 

pou pèp krétyin-an l-ap kondui avèk otorité-ou la, 

anba pouvoua Pap la, li dévlopé gras a mérit lafoua li.  

Pa pouvoua Jézu-Kri Granmèt nou.  

   Amèn 



III. Pou tout moun ki nan ran prèt yo avèk pou tout grad fidèl yo 

 

An nou priyé tou pou Evèk nou-an (N...
 *

)  

pou tout Évèk, prèt, diak Égliz la, 

avèk pou tout pèp fidèl yo. 

Priyè an silans; apré sa pè-a: 

Bondié, ki gin tout pouvoua, ki égzisté tout tan,  

ou minm Éspri-ou sanktifié épi dirijé tout kò Égliz la 

kouté nou k-ap priyé avèk insistans pou minis ou yo, 

pou avèk fòs pouvoua gras ou-a, yo tout sèvi ou avèk fidélité.  

Pa pouvoua Jézu-Kri Granmèt nou. 

   Amèn. 

 

 

                                                 
*
  Isit la yo kapab fè sonjé Évèk Koadjitè oubyin Oksiliè, oubyin lòt Évèk, jan yo noté 

nan Institutio generalis Missalis Romani [Dispozision jénéral Misèl Romin-an], no. 149. 



IV. Pou moun k-ap aprann katéchis pou yo batizé 

 

An nou priyé tou pou moun (nou) yo k-ap aprann katéchis pou yo batizé-a; 
pou Bondié ak Granmèt nou-an louvri zòrèy kè yo, 
ni pòt mizérikòd la, 
pou, antan yo résévoua padon tout péché yo 
gras a bingn nouvo nésans la, 
yo jouinn plas yo minm tou nan Jézu-Kri Granmèt nou. 

Priyè an silans; apré sa pè-a: 

Bondié, ki gin tout pouvoua, ki égzisté tout tan,  
ou minm ki tout tan ap fè Égliz ou-a donnin avèk nouvo pitit, 
mét plis lafoua ak intélijans nan kè moun (nou) yo k-ap aprann katéchis 
pou yo batizé-a, 
pou antan yo réfèt nan sous batèm nan,  
yo antré nan group pitit adopsion-ou yo.  
Pa pouvoua Jézu-Kri, Granmèt nou.    

  Amèn. 



 

V. Pou tout krétyin yo fè youn 

 

An nou priyé tou pou tout frè nou yo ki kouè nan Kris la, 

pou Bondié ak Granmèt nou-an, antan yo fè vérité-a,  

li rasanblé yo épi konsèvé yo nan yon sèl Égliz li-a. 

Priyè an silans; apré sa pè-a: 

Bondié, ki gin tout pouvoua, ki égzisté tout tan,  

ou minm ki rasanblé sa-k gayé, épi konsèvé sa-k rasanblé, 

voyé jé ak bon kè sou bann mouton Pitit ou-a, 

pou sa yo yon sèl batèm té sakré-a, 

totalité lafoua-a a maré yo 

épi chinn charité-a a rasanblé yo.  

Pa pouvoua Jézu-Kri Granmèt nou.    

  Amèn. 



VI. Pou Juif yo 

 

An nou priyé tou pou Juif yo, 

pou yo minm Granmèt Bondié nou té palé avèk yo an prémié-a, 

li fè yo favè fè progrè nan amou non li 

épi nan fidélité alians li-a. 

Priyè an silans; apré sa pè-a: 

Bondié, ki gin tout pouvoua, ki égzisté tout tan,  

ki té rinmèt promès ou bay Abraam ak désandans li, 

kouté priyè Égliz ou-a ak bon kè, 

pou pèp ou té résévoua an prémié-a, 

li réyisi rivé nan dènié dégré rédanmsion-an.   

Pa pouvoua Jézu-Kri Granmèt nou. 

  Amèn. 

 



VII. Pou moun yo ki pa kouè nan Jézu-Kri 

 

An nou priyé tou pou moun ki pa kouè nan Kris la, 

pou, antan yo kléré ak limiè Sint-Éspri-a, 

yo minm tou yo réyisi antré nan chémin k-ap sové yo-a. 

Priyè an silans; apré sa pè-a: 

Bondié, ki gin tout pouvoua, ki égzisté tout tan,  

fè pou moun ki pa kouè nan Jézu-Kri yo, antan yo maché dévan-ou avèk 

kè sinsè, 

yo jouinn vérité-a. 

Kanta nou minm, antan n-ap fè progrè nan rinmin youn toujou ginyin pi 

plis pou lòt, 

épi n-ap fè éfò pou nou résévoua mistè lavi-ou la pi byin, 

fè nou vi-n tounin pi bon témouin charité-ou la sou tè-a.   

Pa pouvoua Jézu-Kri Granmèt nou. 

 Amèn. 

 



VIII. Pou moun yo ki pa kouè nan Bondié 

 

An nou priyé tou pou moun ki pa rékonèt Bondié yo, 

pou antan yo suiv sa ki douat yo avèk kè sinsè,  

yo réyisi rivé kot Bondié li minm minm. 

Priyè an silans; apré sa pè-a: 

Bondié, ki gin tout pouvoua, ki égzisté tout tan, 

ou minm ki té kréyé tout moun, 

pou antan tout tan yo déziré-ou y-ap chèché-ou 

épi antan yo jouinn ou yo répozé, 

fè nou favè, tanpri, 

pou, malgré kontrariété k-ap jinnin yo, 

tout moun, antan yo apèsi sign bon kè-ou, 

épi témouagnaj bon aksion moun ki kouè nan ou yo, 

yo kontan déklaré  

sé ou minm sèl vré Bondié-a ak Papa ras nou-an.   

Pa pouvoua Jézu-Kri Granmèt nou. 

 Amèn. 

 



IX. Pou moun k-ap komandé nasion yo 

 

An nou priyé tou pou tout moun ki résponsab okipé afè léta, 

pou Bondié ak Granmèt nou  

dirijé éspri yo ak kè yo dapré volonté li,  

nan vré lapè ak libèté tout moun. 

Priyè an silans; apré sa pè-a: 

Bondié, ki gin tout pouvoua, ki égzisté tout tan,  

ou minm nan min-ou kè moun yo ak doua pèp yo yé-a, 

voyé jé-ou ak bon kè sou moun yo k-ap dirijé nou nan pouvoua-a, 

pou tout koté, antan ou-ap vidé gras ou an kantité, 

dévlopman tè pèp yo,  

sékirité lapè, 

ak libèté rélijion instalé byin solid.   

Pa pouvoua Jézu-Kri Granmèt nou. 

 Amèn. 

 



X. Pou moun k-ap pasé mizè 

 

An nou priyé Bondié Papa-a ki gin tout pouvoua-a, nou minm nou rinmin 

anpil la, 

pou-l nétouayé tè-a ak tout érè yo, 

ouété maladi yo, 

chasé grangou-a, 

louvri prizon yo, kasé chinn yo, 

fè favè pou vouayajè yo jouinn asirans, pèlérin yo tounin lakay yo, 

malad yo jouinn santé,  

épi moun yo k-ap mouri yo sové. 

Priyè an silans; apré sa pè-a: 

 

Bondié, ki gin tout pouvoua, ki égzisté tout tan, 

konsolasion moun ki nan lapinn yo, fòs sa k-ap rédi yo, 



sé pou priyè moun k-ap rélé yo rivé koté-ou 

nan tout kalité tray, 

pou yo tout kontan jouinn mizérikòd ou nan nésésité yo.   

Pa pouvoua Jézu-Kri Granmèt nou. 

 Amèn. 

 


